                                                          1 бит
Ә.Кәримуллин исемендәге республика фәнни-гамәли конференциясе өчен заявка

1. Секция : Татар филологиясе

2. Чыгышның темасы : Тел – милләтнең көзгесе.
3. Катнашучы: Мөҗипова Лилия Мулланур кызы
4. Питрәч районы, Ленино-Кокушкино урта гомуми белем бирү мәктәбе, 10 класс.
5. Фәнни җитәкче: Зиннәтуллина Рәфүлә Рәфкать кызы.
6. Фәнни җитәкченең эш урыны: Ленино- Кокушкино урта мәктәбендә татар теле һәм әдәбияты укытучысы.
7. Телефон: (8843-67) 3-40-16.  Адрес: Питрәч районы, Ленино-Кокушкино авылы, Центральная урамы, 5А йорты.

8. Чыгыш өчен кирәкле техник чара : 
9. Мәктәп директоры:    Шаронова И.В.
                                 2 бит                       
Татарстан Республикасы Питрәч муниципаль районы Ленино- Кокушкино урта гомуми белем бирү мәктәбе

Укучы : Мөҗипова Лилия Мулланур кызы ,   10 сыйныф
Тема:           “Тел – милләтнең көзгесе”
                                     Укытучы: Зиннәтуллина Рәфүлә Рәфкать кызы
                                               3 бит
Чыгышның тезисы.

Мин бу конференциягә “Тел – милләт көзгесе” дигән теманы сайладым.Аны сайлавымның сәбәпләре түбәндәгеләр:

а) башка милләт халыклары арасында татар милләтенең тоткан урыны;

ә) милләтнең үсеше, сакланышы турында хөкүмәтебез кайгыртуы ;

б) бу максатта эшләнгән эшләр ;

в) үз авылымда туган телемә нинди караш  булуы; төрле милләт кешеләренең үзара ничек яшәве ;

г) мәктәбебездә нинди эшләр башкарылуы  турында өйрәнеп , үземне борчыган күп сорауларга җаваплар табасым һәм шушындый зур аудиториядә фикер алышасым килде.

Бу фәнни  эшне башкару өчен мәктәп һәм авыл  китапханәләрендә күп эзләнергә,

 интернеттан файдаланырга, дәүләт карарларын  өйрәнергә туры килде. Татар теле укытучым  бик зур ярдәм итте , ул җитәкләгән әдәби түгәрәккә йөрүем дә зур файда бирде.
Татар гаиләсендә үсәм, әби-бабайларым татар , шуңа күрә бу тема өстендә эшләү бер дә кыенлыклар тудырмады. Мавыгып , рәхәтләнеп эшләдем.Авылыбыз халкы-

ның милли составы турында өйрәнгәндә , авылым тарихы турында да күп нәрсә белдем. Бу белемнәрем миңа тарих , җәмгыять . хокук белеме ,география дәреслә-

рендә ярдәм итәчәк.
                                                           4 бит
Эшнең максатлары һәм бурычлары :

· туган телемнең тарихын өйрәнү ;

· халкымның гореф – гадәтләре , милли йолалары, рухи байлыгыбызны саклап калу өчен минем кебек мәктәп балалары нинди өлеш кертә ала икәнен өйрәнү;

· төрле милләт кешеләре үзара ничек яши , ничек аралашалар , катнаш никахлар нинди проблемалар алдында кала ?

· олы шәхесләребезнең туган тел турындагы фикерләрен һәм канатлы сүзләрен өйрәнү;

· күренекле галим , тел белгече Әбрар Кәримуллинның иҗади мирасы белән танышу.

                                                 5 бит

Кереш өлеш.
Мин, чын татар кызы буларак, милләтебез язмышы, аның онытылмас җәүһәрләре, җыр-моңнары, гореф-гадәтләренә битараф түгелмен. Республикабызның гүзәл төбәге- Питрәч районының Ленино- Кокушкино урта мәктәбендә , 10нчы татар сыйныфында белем алам. Беренче сыйныфка аяк басканнан бирле, укытучыларымның һәр әйткән сүзен, биргән белемнәрен  куңелемә сеңдереп калырга тырышам. Иң яраткан дәресләремнән берсе- татар теле һәм әдәбияты дәресләре. Шулай булмый мөмкин дә түгел, әти- әнием Саба районы -- иң чиста һәм саф татар теле сакланып калган районнан.

       Газиз туган телем турында күп укыйм, өйрәнәм. Вакытлы матбугаттагы очерк һәм мәкаләләр белән танышып барырга тырышам , үзем дә язам.Менә хәзер үзем язган”Туган тел” дигән шигыремне укып китәм.
Татар теле- ата-бабам теле,

Нинди куркәм тел син,аһәңле.
Авыз тутырып, мин –татар!-дия алам

Шуның белән мин бик бәхетле.

Горурланам,телем,синең белән,

Горурланам халкым белән мин.
Мирасыбызның балаларыма да

Күчәсенә иманым камил.
Телсез,денсез,динсез калудан

Саклагыз сез безне,өлкәннәр!

Азмы телләр,кирәк саналмыйча,

“үле телләр” булып киткәннәр?!
Татармын ,дип тибә йөрәк,
Әле ярый татар,ди җаным.
Киләчәктә дә дөнья киңлегендә

Нык тотарбыз татарның данын.
Әти-әнием,укытучымнан алам

Милләт серләренең барын да.

Тел бетәр,дип, борчылмагыз әле

Безнең кебек яшьләр барында.
                                         6 бит      
Төп өлеш.
Кеше тормышында аның бөтен гомере буена аерылгысыз төшенчәләр, кешеләр, әйберләр була.Мин шуларның берсе дип, аның туган телен саныйм.Ул -- кешенең дөньяга аваз салган минутыннан соңгы сулышына кадәр янәшә.

"Туган" сүзе "Туган ил", "Туган тел", "Туган апа" сүзтезмәләрен ясый. Бу төшенчәләр -- өчесе дә кеше өчен иң якын, иң кадерле . Әгәр кеше бу төшенчәләргә битараф караса, аларны еш алыштырса, онытса яки хыянәт итсә , ул кешегә  "изге" дигән сүз таныш түгел.

Кеше дөньяга беренче аваз салуга, аны тудырган ана үзенең сабыена туган телендә "балам" дип эндәшә. Баланың беренче әйткән сүзе дә туган телендә яңгырый. Кеше үзенең иң саф хисләрен бары тик туган телендә генә белдерә ала.Бөек Тукай юкка гына үзенең иң кадерле кешеләре- әти-әниләренә рәхмәт сүзләрен , алар рухына багышланган догаларын туган телендә белдермәгән.

И туган тел! Синдә булган

Иң элек кыйлган догам:

Ярлыкагыл, дип, үзем һәм

Әткәм-әнкәмне,Ходам!

Галимнәр фикеренчә, үз туган телендә белем алу балага җиңелрәк бирелә  һәм үзләштерү, аңлау дәрәҗәсен арттыра икән. Үз туген теленең кешегә тәэсир көче дә көчлерәк. Бу турыда аксакал язучыбыз Г.Бәширов бик дөрес әйткән. Ул инде туган телнең байлыгын бик яхшы белә, чөнки гомере буе халык авыз иҗаты җәүһәрләрен җыйган һәм өйрәнгән кеше. "Халыкның иң зур байлыгы, иң кадерле рухи хәзинәсе -- һичшиксез.аның теле".- дип яза Г.Бәширов.-- Халык үзенең телен, оста бакчачы кебек, усал җилләрдән, рәхимсез салкын кыраулардан саклап, мең еллар буена  
                                                  7 бит

үстереп килгән. Өзлексез баетып, матурлап, иң тирән фикерләрен, иң нечкә хисләрен дә аңлатып бирер дәрәҗәгә китергән". Никадәр мәгънәле сүзләр!

Минем туган телем-- татар теле. Шагыйрь Наҗар Нәҗми аны "җырдай моңлы", Равил Фәйзуллин "тыйнак, басынкы, түзем", Аяз Гыйләҗев "тәмле, күркәм ,өстен", ә Хәсән Туфан исә "күкрәүләр теле, батыр һәм җәүһәр мирас" дип атый.

Мин үземнең татар булуым белән чиксез горурланам. Гәрәй Рәхим әйткәнчә:

"Без -- татарлар!

Татар исемен без

Горур йөртә торган бер халык.

Без -- татарлар!

Татар исемен без

Иң-иң озак йөрткән бер халык".

Муса Җәлил, Абдулла Алиш, Хәйретдин Мөҗәйләрнең татар телендә язылган шигырьләре фашистларның корыч ишекләреннән, гильотиналарыннан да көчле булдылар. Бу турыда Равил Фәйзуллин :

Түзем тел ул

Окопларда, төрмәләрдә, лагерьларда

атылса да, асылса да,

Җиңү рухын җуймаган ул.

Гильотина өсләрендә

Яшәү җырын җырлаган ул!- дип,татар теленә булган югары бәясен бирә.

                                       8 бит

Мин яшәгән Ленино- Кокушкино авылы советы җирлегендә 3200 кеше яши. Шуларның 1880е -татарлар, 1170е – руслар, 64е – керәшен татарлары, калган 86сы  -әзербайҗан, үзбәк, әрмән милләте халыклары. Алар белән  үзара русча аралашабыз. Тик бу үз туган телебезне онытырга ярый дигән сүз түгел, киресенчә, чит телләр арасында татар теленең нинди матур тел икәненә күбрәк ышанасың. Өйдә без әти-әнием, апам белән гел татарча сөйләшәбез, татарча җырлар тыңларга, телевизион тапшырулар карарга яратабыз.ТНВ каналыннан "Кара-каршы", "Татарлар", "Яшьләр тукталышы", "Тамчы-шоу". Музыкаль каймак", "Мәдәният дөньясында" тапшыруларын яратып карап барабыз.
Татарча әдәби китаплар укырга да бик яратам.Татар әдәбияты укытучыбыз дәресләргә өстәмә хәзерлек белән килүне таләп итә, шуңа күрә дәреслектә бирелгәннән тыш, китапханә һәм интернет хезмәтеннән дә еш файдаланам.

Күп вакытта , сөйләмнәрен рус сүзләре белән чуарлап,  өзек-төртек җөмләләр белән аңлашкан кешеләрне очратасың (руслар белән бергә яшәгәч, безнең авылда ул бик еш очрый) . Нигә үз телебезгә карата шундый  мәрхәмәтсезлек?! Җавап гади: гаиләдә битарафлык. Гаилә-- туган тел өчен җирлек. Әгәр телгә талымлы, тәрбияле гаилә икән. анда бала  телебезнең матурлыгын, нечкәлеген, әхлак тәрбиясен үзеннән-үзе үзләштерә.Үземнең татар дусларым, сыйныфташларым  яки апам белән русча сөйләшкәнне ишетсәләр, әти-әнием миңа шундук кисәтү ясый.Мин моның белән килешәм, чөнки  русчаны, инглизчәне  мәктәптә өйрәнәбез, тик әти-әнием телен бозмый саклап калырга бурычлыбыз.

Безнең авылда катнаш гаиләләр дә бик күп.Менә бер әби туган телен вата-сындыра оныгы белән русча сөйләшеп бара. 

-- Әби,нигә шулай азапланасың?

-- Папасы урыс бит,-ди.
                                                         9 бит
Папасына хатынны кем үстереп биргән соң? Аңа татар кызының тыйнаклыгы, уңганлыгы охшагандыр, мөгаен. Улын тәрбияләүче әбинең телен (әле ул дәүләт теле дә бит) белү түбәнлекме?

Катнаш никахлар проблемасы Г.Исхакыйның “Ул әле өйләнмәгән иде” әсәрендә ту-

лы һәм эзлекле яктыртыла. Язучы проблеманы аек акыл белән һәм мөмкин кадәр 

объектив  булырга тырышып яктырта. Ул ике милләт вәкиле корган гаиләдә килеп туган каршылыклы сорауларга җавап эзли сыман. Шушы сорау әсәрне укучыга да күчә. Җавапны вакыйгаларның барышыннан , геройларның кичерешләреннән эзли башлыйсың.  Анна белән Шәмсинең мәхәббәте бик көчле , бик матур , тулы тормыш өчен бар да җитәрлек кебек. Ләкин чынбарлыктан китү мөмкин түгел. Мә-

хәббәт тә бар , никах та бар, гаилә нык булырмы? Соңгысы бик үк  ышандырмый. Әсәрдә башка милли мохиткә эләгүнең татар кешесен үзеннән- үзе милли җирлектән  һәм яшәү рәвешеннән аеруы һәм аның нәсел тамырлары коруга китерәчәге күрсәтелә. Автор фикеренчә, мондый гаиләләр бәхетле була алмыйлар.
Г.Исхакый кеше бәхетен гаилә бәхете белән бәйләп карый. Минемчә, Шәмси гомере буена икеләнеп яшәр, Анна исә, үз диненә бервакытта да хыянәт итмәс, моны ул Шәмсигә белдертмәскә тырышыр. Ике арага алдау керсә, гаилә нык була алмас.

       Мин  , яшьлек юләрләге аркасында башка милләт кешесе белән  гаилә корган кешеләрнең  хәлен аңлыйм кебек. Күршебездә генә Александр абый белән Галия апа яшиләр. Бер балалары - Света , икенчесе  Наил исемле. Алексеев Наил була  ул. Килешми бит инде! Аннары тел ягына килсәк , өй эчендә русча сөйләшергәме, әллә татарчамы? Әтисе үз ягына, әниләре үз ягына тартасы килә. Өйнең бер почмагында икона тора , ә Галия апаның әнисе (Наилнең әбисе) ул якка борылып карамаска тырыша. Эченнән ниләр уйлаганын үзе генә беләдер.
                                          10 бит
Дөньяда 5600 чамасы тел бар дип исәпләнә, татар теле шул телләр арасында 14 нче урында тора. Бу да минем өчен зур горурлык.Шушы зур залда ничә милләт халкы вәкилләре бар икән ? Мин Сезнең алда саф татарча сөйләп торуым белән дә горурланам.
1952нче елның 21 февралендә Пакестанда бангл теленә дәүләт статусы бирүне таләп итеп чыгыш ясаган биш студент үтерелә.Соңыннан илнең көнчыгыш өлешендә урнашкан Бангладеш мөстәкыйльлек алуга ирешә.Шушы вакыйгадан соң 47 ел үткәч, 1999 елда, ЮНЕСКО Бангладеш халкы тәкъдиме белән 21 февральне Халыкара туган тел көне дип игълан итә.

Хәзерге көндә дөнья халкы 6 мең телдә сөйләшә. Тик, кызганыч, шуның яртысына юкка чыгу куркынычы яный. Кайбер мәгълүматларга караганда, соңгы елларда ай саен ике тел "үлә" икән. Европадагы 50 телгә шундый куркыныч яный. Россиянең дә Себер һәм Кавказ регионнарындагы кайбер җирле телләре юкка чыгу алдында тора. Себердәге фин-угырлар, төркиләр, тунгус-маньчжурлар  һәм Дагстандагы кайбер телләр куркыныч астында.

                                     11 бит
Телебезне саклап калу максатыннан, мәктәбебездә дәрестән тыш чаралар бик күп уздырыла.Ел саен "Мин татарча сөйләшәм" акциясендә катнашып киләбез, төрле конкурслар, кичәләр оештырабыз. Мәсәлән: язучыларыбызга багышланган әдәби кичәләр, музейларга экскурсияләр , иҗади рефератлар язу, "Түгәрәк өстәл" артында сөйләшүләр, шигырь бәйрәмнәре, “ Татар җыры” конкурслары һ.б. 

Г.Тукайның  125 еллык юбилеена багышлап  “Могҗизалар кыры “ уздырдык.
                                                 12 бит

 Сара ханым Садыйковога багышланган әдәби- музыкаль кичә

Без Казанда Г.Тукай музеенда.
                                                                   13 бит

2011 ел төрки халыклар дөньясында Тукай елы дип игълан ителгән иде. Шул максаттан уздырылган чараларның тагын берсе – “Тамчы – шоу”. 
                                                  14 бит

“Мин татарча сөйләшәм “ акциясен районкүләм  безнең  мәктәптә үткәрдек.Анда балалар бакчаларыннан да кунаклар чакырылган иде. Алда әйтелгән барлык дәрестән тыш чаралар безнең белемнәребезне чарларга , күбрәк эзләнергә , укырга, өйрәнергә этәрәләр. Бер – беребездән калышмаска тырышып , бик күп ки-

таплар укыдык, энцеклопедияләр актардык . Туган телебезгә , милләтебезгә булган мәхәббәтебез тагын да арта төште. Мин мондый чараларны бик яратам һәм барысында да катнашырга тырышам.

                                             15 бит
Туган телебез , аның киләчәге турында кайгыртучылырның берсе - Әбрар Кәримуллин  хезмәтләре белән таныштым. 
Татар халкының исемен һәм җисемен ачыклауга багышланган монографиясе татар һәм рус телләрендә өч тапкыр басылып чыгу, чит илләрдә япон һәм гарәп телләрендә дөнья күрүе үзе генә дә күп нәрсә турында сөйли. (Татарлар: исемебез һәм җисемебез. -Казан: Татар.кит.нәшр., 1991).

Галим халкыбыз язмышын кайчакта һич көтелмәгән яклардан яктыртуга ирешә. Аның төрки телләр һәм майя, инк, ацтек, сиу-хока, аймара индеецлары телләре арасындагы генетик уртаклыкны ачкан тикшеренүләре - шуның ачык мисалы. Әлеге хезмәт 1995 елда аерым китап булып басылып чыга. (Прототюрки и индейцы Америки: По следам одной гипотезы. - М.: Инсан, 1995).

1996 елда басылып чыккан "Язмыш, язмыш..." дигән китабы да авторның үз халкы язмышына багышланган. Монда чит илләрдә яшәгән милләттәшләребезнең гыйбрәтле язмышлары һәм үзебезнең Татарстандагы милли-мәдәни, фәнни, әдәби һ.б. проблемалар яктыртыла.

                                                        16 бит
Әдип чит илләрдә төпләнеп яшәгән татарларның эшчәнлеген сурәтләүдә дә милләтебезнең асыл сыйфатларын ачып бирүгә ирешә. Хезмәт сөючән, намуслы татар халкы вәкилләре бер вакытта да югалып калмаган, үзләрен бары яхшы яктан гына күрсәткәннәр, телләрен, гореф-гадәтләрен, диннәрен саклап калганнар, мәчетләр, мәктәпләр ачканнар, сәүдә иткәннәр, газета-журналлар чыгарганнар; галимнәр, дәүләт эшлеклеләре булып үсеп җиткәннәре дә аз булмаган.

1997 елда Ә.Кәримуллинның татар теле тарихы, аның бүгенгесе, киләчәге мәсьәләләренә багышланган "Тел милләтенең сакчысы" дигән китабы басылып чыга. Татар телен яклауга, саклауга, үстерүгә, камилләштерүгә, аңа мәхәббәт тәрбияләүгә багышланган бу хезмәт гаҗәп актуаль проблемаларны күтәрә, аларны гамәлгә ашыру өчен кулланма да булып тора.

Галимнең 2000 елда дөнья күргән "Без тарихта эзлебез" дигән китабында, исеменнән үк күренгәнчә, татар халкының тарихына, мәдәниятенә караган материаллар тупланган. Биредә автор татар халкының милли азатлык, тигез хокуклылык, мөстәкыйльлек өчен көрәшен фәнни-публицистик рухта яктырта. 
«Тел – милләтнең сакчысы” дигән китабында Әбрар Кәримуллин болай дип яза:
“ Милли тел язмышы — ул милләт язмышы, аның яшәеш, үсеш формасы, милләтнең сакчысы да, аның киләчәгенең гарантиясе дә. Кешелек әле милләтнең таянычы булган, йөрәк парәседәй нечкә, кадерле башка төр могҗизаны уйлап тапмаган, таба да алмас, бу бөек көчне бернәрсә дә алыштыра алмый. Чыгышы белән татар булса да, үз телен белмәгән, шул ук вакытта үз халкын яраткан, аны сөйгән кеше дә милләтнең сакчысы, аның үсешенә өлеш кертә алган зат була алмый. Ярату әле ул мәхәббәт дигән нәрсә түгел. Ярату, сөю сүнә, ә мәхәббәт мәңгелек.
                                                            17 бит 
И туган телем, мөкатдәс моңым, яшәешемнең бөек мәгънәсе булган могҗизам! Бары син яшәсәң генә татар милләте яшәр, тормышыбызның мәгънәсе булыр, дөнья, галәм гүзәлрәк күренер, инсаният, тормышның да яме-гаме артыр, иншалла.”

                                                   18 бит
Йомгак өлеше.

Мин әле яшь , кайбер нәрсәләрне аңлап та бетермимдер, тик мине борчыган бер нәрсә бар : ни өчен без, татарлар, үз арабызда яшәүче башка милләт вәкилләренең безнең телдә сөйләшүен таләп итмибез ? Татар канлы "рус"ларыбыз ана телендә сөйләшүне бөтенләй кирәк санамый, татарча эндәшсәң, җавап бирми.Әгәр, мин бер татар дустым белән сөйләшеп торганда , яныбызга рус  дустыбыз килеп баса икән, без русчага күчеп китәбез. Ни өчен руслар татарчаны, безгә русча кирәк булган кебек итеп өйрәнмиләр? Без бит русчаны алар белән аралашыр дәрәҗәдә өйрәнәбез. Ник ике урыс, яннарына татар килеп баскач, татарча сөйләшә башламый?

Минем әле киләчәгем алда, хыялларым да зурдан.Татар теле һәм әдәбияты буенча олимпиадаларда катнашам, призлы урыннар яулыйм. Югары белем алып , илебезгә, милләтебезгә лаеклы кеше буласым килә. Телебезне саклау фәкать үзебездән тора. Туган телне белмәү-- түбәнлек. Түбәнлеккә төшмәү юлларын мин дә эзләшермен дип ышандырасым килә.
                                             19 бит
Файдаланылган әдәбият исемлеге:
1. “Гасырлар мирасы”, Мәсгуд Гайнетдин. Казан, Татарстан китап нәшрияты,2004.
2. “Сүз эчендә хикмәт бар”, Талия Шакирова. Казан,Татарстан китап нәшрияты,2010 ел

3. “Тел – милләтнең сакчысы”, Әбрар Кәримуллин. Казан, Татарстан китап нәшрияты, 1997 ел.

4. “Хакыйкать йөзе”, Миңнәхмәт Сәхапов. Казан , “Мәгариф” нәшрияты,2005ел.

5. “Шатлыгым, кайгым минем...”. Әдипләребез тел культурасы турында.Казан, “Мәгариф” нәшрияты,2003 ел.

6. “Язмыш, язмыш...” . Ә.Кәримуллин. Казан. Татарстан китап нәшрияты, 1996ел.

                                                         20 - бит

Эчтәлек.

1. Заявка -  1 бит.
2. Титул бите—2 бит.

3. Эшнең тезисы – 3 бит.

4. Максатлар һәм бурычлар – 4 бит.

5. Кереш – 5 бит.

6. Төп өлеш – 6 – 17 битләр.
7. Йомгак өлеше – 18 бит.

8. Файдаланылган әдәбият исемлеге -  19 бит.

